
мастацкіх традыцый, станоўча паўплывала на развіццё гэтага 
віду мастацтва. 

Т.П.Раскашанская 
 

САЦЫЯКУЛЬТУРНЫЯ МАДЫФIКАЦЫI  
Ў КАНТЭКСЦЕ IДЭЙ АСВЕТНIЦТВА 

 
У гiсторыi культуры ў першыя тры чвэрцi XYIIIст. 

усталёўваецца новая эпоха. У гэты час здзяйсняецца прарыў 
“ад цемры да святла розуму”. Новая эпоха ўвайшла ў 
гiсторыю пад назвай “Асветнiцтва”. Яна адзначана 
станаўленнем, росквiтам i крызiсам цэлага комплексу iдэй, 
грамадскiх настрояў, формаў паводзiн, культурных пераваг, 
мэтанакiраванымi прадвяшчэннямi наступлення новага веку 
навуковага i духоўнага прасвятлення. Эпоха, насычаная кры-
тычным пафасам, эпоха, якая пераацэньвала ўсё, што 
адносiлася да чалавечага быцця з яго “светам знешнiм i све-
там унутраным”, “бiлася ў цянётах страшэнных супярэчнас-
цей”. Характэрная рыса таго часу – працяглая аберацыя пры 

ацэнцы            Асветнiцтва ў яго вытоках, ва ўсiх перыпетыях 
светаўспрымання. Новы культурны напрамак, якi злучыў у 
сабе вальнадумства, свецкi характар гуманiзму i засвоiў эле-
менты рэлiгiйнай i палiтычнай свабоды пратэстантызму, усё-
абдымна ўплываў на культурнае i сацыяльнае жыццё Заход-
няй Еўропы XYIII ст. У комплексе даволi вострых праблем 
актуалiзавалася ўсвядомленая патрэбнасць у абнаўленнi ча-
лавечага жыцця. 
Асветнiцтва стала першай уплывовай i дамiнуючай плын-

ню культуры новага часу, дзе секулярызацыя знайшла сваё 
паслядоўнае ўвасабленне. Секулярызацыйныя iмкненнi 
гуманiстычнай эпохi вынiкалi з iндывідуалiстычнай крынiцы, 
у аснову якой было пакладзена глыбокае перакананне ў вы-
сокай годнасцi права на ўсебаковае развiццё якасцей асобы. 
Атрымаўшы ў спадчыну ад гуманiстаў свабоду думкi i 
iмкненне да выпрацоўкi светасузiрання на чыста свецкiх па-
чатках, асветнiкi XYIII ст. сталi абаронцамi той свабоды, аб 
якой упершыню было заяўлена ў пратэстанцкiм руху. Ідэя 
асабiстага права з тым маральным i сацыяльным адценнем, 
якi ёй надавалi папулярныя ў XYIII ст. iдэi чалавечнасцi i на-
роднага дабрабыту, была прасякнута альтруiзмам i мела 
грамадскi характар. Новая гiсторыя культуры Заходняй 
Еўропы, дзякуючы развiццю асабiстага пачатку, набыла ха-
рактар свядомай пастаноўкi i прынцыповага рашэння 
грамадскiх пытанняў, задавальнення духоўных iмкненняў i 
матэрыяльных патрэбнасцей. 
Усю сiстэму светаадносiн як асветнiцкага кiрунку вызна-

чала пакланенне татальнаму i самагоднаму розуму. 
Рацыяналiзм становiцца iнструментам пазнання ўсiх з,яў i 
фактаў дзяржаўнага, грамадскага, прыватнага жыцця i нават 
рэлiгiйнага веравызнання. Дзякуючы глыбокай веры ў розум, 
правы i абавязкi людзей разглядалiся самi па сабе, а ў аснову 
сваiх вучэнняў асветнiкi паклалi абстрактнае разуменне пры-
роды чалавека. У вынiку рацыяналiзм атрымаў унiверсальны 
характар i здольнасць да шырокага распаўсюджвання. Узве-        
дзены ва унiверсальны пазнавальны прынцып розум (нату-
ральны закон) разглядаўся ў якасцi унiверсальнага ключа ў 
разуменнi чалавека. Мэтай гiсторыi стаў паказ руху народаў 
па шляху прагрэсу, дзе будучае было ўключана ў якасцi 

арыенцiра для сучаснага. Для сучаснага быў неабходны 
сiнтэз навукова-тэхнiчных дасягненняў i духоўнай культуры, 
якi мог ажыццяўляцца толькi на аснове адзiнай сiстэмы 
ўласнасцi. Транфармацыя прынцыпаў свабоды асобы i права 
на ўласнасць з сакральных каштоўнасцей у свецкую праграму 
дзеяння выклiкала новы кiрунак iдэалогii – лiбералiзм. Засна-
ваны на прызнаннi толькi роўнага для ўсiх людзей права 
дабiвацца сваiх мэт, лiбералiзм зацвердзiў гэта права 
адпаведнымi законамi i палiтычнай сiстэмай. Замацаванае 
грамадзянскае права ў Дэкларацыi праў чалавека i 
грамадзянiна               (26 жнiўня 1789 г.) стала важным кам-
панентам сацыякультурнай рэгуляцыi.  
Агульначалавечы пафас хрысцiянства i iдэя свабоды былi 

аб,яднальнай i сiнтэзуючай асновай, ствараючы агульны 
духоўны фон культурнага ўзаемапранiкнення еўрапейскiх 
народаў. Еўропа, падрыхтаваная iдэямi Асветнiцтва, стала         
адзiнай культурнай прасторай з агульнай духоўнай традыцы-
яй i шмат у чым агульным лёсам. Iдэi Асветнiцтва знаходзiлi 
тысячы паслядоўнiкаў у розных краiнах Еўропы, бо яны 
грунтавалiся на агульначалавечых пачуццях i iдэалах, не кра-
наючы нацыянальныя, рэлiгiйныя, культурныя асаблiвасцi. 
Значную ролю ў станаўленнi асобы адыграла свецкая 

культура, якая давала чалавеку арыенцiры свабоднай 
дзейнасцi i магчымасць найбольш поўнай самарэалiзацыi. 
Свецкая лiтаратура ў вынiку хуткага развiцця i 
агульнаеўрапейскага распаўсюджвання, “палiтыка асветнага 
абсалютызму” садзейнiчалi i пэўнай верацярпiмасцi. Тале-
рантнасць, цярпімасць у адносiнах да iдэй патрабавалi 
адзiнага чалавечага свету, дзе перашкоды, звязаныя з 
традыцыямi, перасякалiся б з iмкненнем да аб,яднання. 
Праяўляючы клопат аб тым, каб фiласофскiя, палiтычныя, 
эканамiчныя iдэi сталi набыткам шырокага кола грамадства, 
асветнiкi iмкнулiся ўвасобiць iх у форму займальнага разва-
жання i сатырычнага выкрывання. Фармiруючы грамадскую 
думку i адначасова адчуваючы яе ўплыў, перыядычныя 
выданнi мелi камерцыйны характар, матэрыяльна залежалi ад 
густаў i схiльнасцей сваiх чытачоў. Поспехi такой палiтыкi 
адлюстроўвалi тыражы друкаваных выданняў, сярод якiх 
расла колькасць забаўляльных i павучальных штотыднёвiкаў. 

Рост самасвядомасцi сацыяльных нiзоў, грамадская вага i 
ўплыў сярэднiх слаёў садзейнiчалi паскарэнню тэмпу 
развiцця эканомiкi, што было абумоўлена пашырэннем спа-
жывецкага попыту, а значыць, i ростам iх дабрабыту. Ва 
ўмовах камерцыялiзацыi адпачынку i вольнага часу, 
лiтаратуры, мастацтва, нават навукi, з,яўлялася магчымасць 
усё больш уздзейнiчаць на развiццё культуры, якая яшчэ не 
так даўно была пад непадзельным кантролем традыцыйнай 
элiты. 
Асветнікі праз разнастайныя спосабы сацыялізацыі асобы 

далучалі да каштоўнасцей культуры ўсіх, хто, незалежна ад 
паходжання, працай, ведамі, грамадзянскімі ўчынкамі 
даказваў сваю здольнасць іх прыняць. Тэндэнцыя да пера-
мешвання класаў, якім суправаджаліся розныя формы 
калектыўнай забаўляльна-адпачынкавай дзейнасці і 
палітычнага жыцця, вяла да прамога кантакту з асветніцкай 
элітай шырокіх слаёў насельніцтва, садзейнічаючы далучэн-
ню іх да новых каштоўнасцей праз перайманне яе густаў і 
звычак. Праблемы этычнага характару, узнятыя мысліцелямі 
Асветніцтва, знаходзілі пацвярджэнне ў жыцці. Грамадства, 
узнікшы з імкнення людзей да зносін, неабходнасці іх і ў тым 
ліку карыснасці, павялічвала магчымасці задавальнення пат-
рэбнасцей асобы. Імкненне да цесных, нефармальных зносін 
з аднадумцамі садзейнічала з,яўленню шматлікіх гурткоў і 
аб,яднанняў па інтарэсах. Значнай сярод іх з,явілася група 
стваральнікаў “Энцыклапедыі” (1751–1772). Выключнае зна-
чэнне яе было не толькі ў тым, што ў ёй падавалася ў 
сістэматызаваным выглядзе сукупнасць чалавечых ведаў, а і 
ў тым, што стваральнікі “Энцыклапедыі” звярталіся “да ўсіх і 
кожнага”. Французская “Энцыклапедыя” паклала пачатак 
устаноўцы звяртацца да ўсіх адрасатаў аднолькава і 
прапаноўваць ім глыбокі змест. 
Асветніцкая ідэя, заснаваная на адзінстве ў разуменні 

фундаментальных асноў эстэтычнага густу, была пэўным 
аб,яднальным фактарам людзей, розных па паходжанні, стане 
ў грамадстве, саслоўі, але здольных вызначаць агульныя 
прынцыпы ацэнкі мастацкіх з,яў. Такім відам мастацтва, які 
найбольш актыўна і непасрэдна ўздзейнічае на ўнутраны свет 
чалавека, з,яўлялася музыка. У сваёй структуры і руху 

РЕ
ПО
ЗИ
ТО
РИ
Й БГ

УК
И



 166 

поліфанічнай сутнасці музыка зрабіла барацьбу трансцэн-
дэнтных сіл непасрэдна адчувальна паглыбленай у чалавечыя 
пачуцці. Неадольная па ўнутраным дакрананні, яе невычэрп-
ная сімволіка зразумелая ўсім, таму што адкрывае шлюзы да 
самых агульных глыбінь і разлівае ў струменях мелодый 
напоўненыя трансцэндэнцыяй пачуцці. У XYIII ст. гэтая 
універсальная мова чалавецтва аказала ўздзеянне на характар 
свядомага ўлоўлівання яго душэўна-духоўных рухаў, вызва-
ляючы ад дагматычных путаў, у якія яны былі заключаны. У 
музыцы гэтае стагоддзе знайшло новую ўсёахопную мову ча-
лавецтва і давяло яе да кульмінацыі, паказваючы ўсю склада-
насць чалавечай прыроды. Словы Шылера аб свабодзе ў 
спалучэнні з трыумфальнай музыкай фіналу Дзевятай 
сімфоніі Бетховена (“Абніміцеся, мільёны…”) маглі ў гаво-
рачых вобразах стварыць са сваёй узнятай у паняційныя 
вяршыні душэўнай усхваляванасці тысячу формаў, якія з таго 
часу ўздзейнічаюць на наша жыццё. Значэнне музыкі як эле-
мента культуры ўзрастала па меры секулярызацыі публічнага 
жыцця. Да ўсведамлення чалавекам музыкі як свяшчэннай 
сілы, як крыніцы эмацыянальнага ўзрушэння, як гульні ў 
XYIII ст. дадаецца, на думку Й.Хейзінга, “чацвёрты від свя-
домай ацэнкі – як змястоўнае напаўненне жыцця, як 
выяўленне жыццёвага пачуцця”. З гэтага часу музыка высту-
пае сродкам шматграннага ўвасаблення сацыяльных ідэй, 
уніфікаванага выяўлення грамадскай псіхалогіі і як 
сацыялізуючая функцыя, якая садзейнічае выпрацоўцы 
каштоўнасных арыентацый асобы, узнятай на новую якасную 
ступень. 
Сілкуемае эмацыянальнымі плынямі вялікай музыкі, дзе 

ідэалагічныя характарыстыкі падаваліся ў лаяльнай форме, у 
Еўропе ўзнікае бясконца разнастайнае ўтварэнне, якое назы-
ваюць рухам рамантызму.  
Ён з,явіўся рэакцыяй на Асветніцтва, якое абумовіла 

пэўныя светапоглядныя параметры, падрыхтаваўшы для гэта-
га глебу сваёй паслядоўнай і ўсёахопнай секулярызацыяй 
культуры, стварыўшы іншы стандарт каштоўнасцей. 
Рамантыкі выступілі супраць прынятых этычных і эстэтыч-
ных нормаў. Энергічнай і страснай індывідуальнай свабодзе 
асобы сталі перашкаджаць грамадская мараль, грамадскія 

ўмоўнасці і рост сучасных эканамічных арганізацый. Адна-
роднасць свету, як яго ўяўлялі асветнікі, механічнасць і ра-
цыянальнасць Асветніцтва адмаўляюцца рамантыкамі, набы-
ваючы праз дваенне свету дваістасць і разарванасць свайго 
існавання. Узніклы раскол быцця на нізка празаічную і 
ўзвышана паэтычную рэальнасць зрабілі чалавека прыналеж-
ным свету прозы (гэта паўсядзённасць з яе утылітарызмам, 
разважнасцю, механічнасцю) і свету паэзіі, які адкрывае ча-
лавеку ісціну, дабрыню і прыгажосць, арганічную звязнасць і 
пранікальнасць усяго ва ўсім. Рысы, проціпастаўленыя ра-
мантызмам Асветніцтву, характарызуюць уласную логіку 
развіцця і вынікаюць з імкнення аднавіць разарваныя або ас-
лабленыя сувязі ў культуры. Дзякуючы сваёй 
універсальнасці, выступаючы за пераадоленне ўсякай 
нецярпімасці, вузкасці, рамантызм упершыню ў гісторыі 
еўрапейскай культуры стаў ідэйна-мастацкім цячэннем, не 
маючым саслоўных межаў, і тым самым паклаў пачатак 
дэмакратызацыі культуры. Любая індывідуальнасць, а такса-
ма народ і ў цэлым чалавецтва для рамантыка цікавыя. Не 
выпадкова пры адмаўленні “культу розуму”, імкненні непас-
рэдна ўздзейнічаць на пачуцці ўсіх людзей асобае месца ў 
мастацтве рамантызму заняла музыка. Разнастайнасць 
музыкі, на думку Й. Хейзінга, прыносіць “задавальненне, ад-
пачыванне, радасць і душэўны ўздым” незалежна ад 
нацыянальнасці і саслоўнай прыналежнасці. Менавіта з ра-
мантызму пачалося разуменне іншых эпох і культур, у якіх 
чужое і далёкае не патанае і не растае. Незвычайная і небы-
валая чуйнасць рамантыкаў у спасціжэнні культуры ў пра-
сторы і часе шчыльна звязана з іх успрыманнем свету як 
арганічнага цэлага, усе часткі якога неабходныя і ўзаемна 
дапаўняюць адна адну. Сказанае садзейнічала дасягненню 
чалавекам паўнаты і цэласнасці быцця. Рацыянальна пабуда-
ванае існаванне, якое забяспечвае чалавеку знешнюю раз-
важнасць і ўнутраную ўпарадкаванасць, выклікае ў 
рамантыкаў пагарду, таму што такі чалавек адарваны ад 
вытокаў быцця і не звязаны з су-        светным цэлым. 
Асветніцтва разам з рамантызмам захаваліся ў заходняй 

культуры і засталіся сучаснымі. Сучаснымі ў тым сэнсе, што 
ўсе наступныя з,явы культуры гэта мадыфікацыі Асветніцтва 

або рамантызму з іх традыцыямі. Актуальнасць комплексу 
праблем, пастаўленых эпохай Асветніцтва, з часам узрастала 
і выходзіла за межы “веку Асветніцтва” і асветніцкай 
ідэалогіі, сцвярджаючы іх паўнату і універсальнасць, 
уласцівыя нашаму грамадству і яго свядомасці. 

